
Днямі ў 
каляпалітычных колах 
з’явіліся чуткі, быццам 
бы экс-кандыдат на 
прэзідэнцкую пасаду 
Віктар Цярэшчанка 
разам з сям’ёй 
эмігрыраваў у адну 
з заходніх краін і 
папрасіў там палітычны 
прытулак.

Што  падштурхнула  паліты
ка,  пра  якога  казалі,  што  ён 
гуляе  на  баку  дзеючай  улады 
падчас  мінулых  прэзідэнцкіх 
выбараў,  на  такі  крок?  І  ўво
гуле, ці адпавядае рэчаіснасці 
народная  пагалоска  пра  эміг
рацыю?

Пра  гэта  мы  запыталіся 
ў  самога  Віктара  Іванавіча. 
Ягоны  мабільны  тэлефон  з 
самага  ранку  не  быў  адклю
чаны.

“Скажу  шчыра:  я  ледзь  не 
зрабіў  гэты  крок,  —  так  ад
казаў  Віктар  Цярэшчанка  па 
пытанне пра сваю эміграцыю. 
—  Але  пакуль  не  пайшоў  на 
яго.  Ведаеце,  так  надакучы
ла  ўсё…  Мяне  чатыры  разы 
выклікалі  на  допыты  ў  КДБ, 
ціснулі…  Я  пакуль  устрымлі
ваюся  ад  нейкіх  артыкулаў, 
каментараў…

Я  лічу,  што  мяне  проста 
нейкія  верхнія  сілы  захавалі 
ад куды горшага развіцця пад
зей.  Так,  магло  быць  і  горш, 
і  я  таксама  мог  бы  зараз  зна
ходзіцца  ў  следчым  ізалята
ры.  Але  справа  ў  тым,  што  19 
снежня  ў  той  самы  момант, 
калі на плошчы ля Дома ўрада 
разгортваліся падзеі з біццём 
шкла  і  дзвярэй,  я  быў  у  пра

мым  эфіры  тэлеканала  АНТ 
на токшоў “Выбар”. Мяне ба
чыла ўся краіна. Але я быў на 
плошчы:  мы  разам  з  жонкай 
прыйшлі  на  Кастрычніцкую,  а 
потым сышлі — на эфір трэба 
было  паспець.  Дый  холадна 
было, а я амаль у летнім паліто 
прыйшоў.

Не  сакрэт,  што  я  з  самага 
пачатку  быў  супраць  “плош
чы”. А ў тым варыянце, у якім 
усё  адбылося,  —  тым  больш. 
Я  супраць  пагромаў,  захопу 
ўлады  такім  рэвалюцыйным 
шляхам.  І  хлопцам  —  сваім 
калегам па барацьбе за прэзі
дэнцкую пасаду я казаў, што ў 
гэтым пытанні нам з  імі не па 
дарозе.  А  на  “плошчу”  прый
шоў  таму,  што  там  былі  і  мае 
выбаршчыкі…

Ад  горшага  развіцця  пад
зей,  паўтаруся,  мяне  Бог  убя
рог.  А  ўсе  праблемы,  лічу, 

узніклі зза таго, што я проста 
пайшоў супраць Лукашэнкі на 
гэтых  выбарах,  хаця  мяне  не
каторыя  і  называлі  “лукашыс
там”…

Віктар  Іванавіч  кажа,  што 
апошнім  часам  заўжавае: 
за  ім  вядзецца  вонкавае  на
зіранне.

“Вось  днямі  ў  Літву  ездзіў: 
прама  ў  магазіне,  як  мне  па
далося,  за  мной  назіралі,  — 
прыводзіць  свежы  прыклад 
Цярэшчанка.  —  Нават  жонка 
заўважыла.  Непрыемна  ўсё 
гэта…

Але  спяшу  запэўніць,  што 
дзе б я ні знаходзіўся і ў якую 
б краіну мяне б не закінуў лёс, 
я буду і адтуль рабіць усё маг
чымае і нават немагчымае для 
дэмакратыі ў Беларусі”.

Цяпер  Віктар  Цярэшчанка 
знаходзіцца ў Мінску.

ВЁСКА Ў 
РАЗГУБЛЕНАСЦІ

СТАР. 3

ТОЙ ЖА 
ПОЧЫРК,  
ТОЙ ЖА  
СТЫЛЬ

Як  паведамілі  «Нашай 
Ніве»  ў  рэдакцыі  незалеж
най  газеты  «Брестский  ку
рьер»,  выданне  атрымала 
чарговую ананімку з пагро
замі.  Яна  напісана  тым  жа 
почыркам,  што  і  ананімка, 
атрыманая  рэдакцыяй  31 
студзеня.  Подпіс  таксама 
не  змяніўся  —  «патриоты 
Беларуси».

У  мінулы  раз  невядомы 
напісаў сваё пасланне на па
лосах  газеты,  прысвечаных 
журналістцы  Наталлі  Радзі
най  і  кандыдату  ў  прэзідэн
ты  Уладзіміру  Някляеву.  На 
адваротным  баку  канверта 
было  напісана:  «Направ
лен  официальный  запрос  в 
Минск  на  закрытие  подоб
ной газетёнки. Даже боитесь 
упомянуть, что ваша парши
вая газетёнка доживает пос
ледние дни».

Тады  рэдактар  «Брест
ского  курьера»  Мікалай 
Аляксандраў  адказаў 
ананімнаму  «патрыёту»  ў 
рэдакцыйным  артыкуле.  На 
апошнюю ананімку ён рэага
ваць не збіраецца.

 ПАДЗЕЯ

ПАБОЧНЫЯ  
ЭФЕКТЫ

“БЕЛАРУСЬКАЛІЯ”

СТАР. 6-7 

Няўжо ў нас з’явіцца першы былы кандыдат у прэзідэнты ў 
якасці палітэмігранта?

БЕЛАРУСКАЯ ГАЗЕТА

ЦЯРЭШЧАНКА З’ЕДЗЕ  
Ў ЭМІГРАЦЫЮ?

«Патрыёты Беларусі» 
зноў пагражаюць 
«Брестскому курьеру»

АЛЯКСАНДР САСНОЎ, ЭКС-МІНІСТР ПРАЦЫ: 

“УСЁ ЗАЛЕЖЫЦЬ АД ЖАДАННЯ ПРАДАВАЦЬ “ФАМІЛЬ-
НАЕ СРЭБРА”.

— Усё залежыць ад таго, ці будуць улады прадаваць “фаміль
нае срэбра”. Вось калі гэта адбудзецца, тады, можа, і ўтрымаюць. 
Але, думаю, што зрабіць гэта ім будзе даволі цяжка. Папершае, 
вялікага жадання прадаваць, напэўна, няма. А падругое, расій
скія  датацыі  зараз  значна  паменшацца.  І  цяжкасці  ўжо  пачы
наюць  адчувацца.  Я  сёння  быў  на  Камароўцы  і  заўважыў,  што, 
напрыклад, той хлеб, які я заўсёды купляў, сёння ўжо каштуе на 
дзвесце  рублёў  больш.  Ад  перадвыбарных  абяцанакцацанак 
зараз будуць адмаўляцца.

ІРЫНА ГЛУСКАЯ, БУХГАЛТАР: 

“ЯК БЫ ГЭТАЙ ПЛАНКАЙ ЯЕ НЕ ПРЫЦІСНУЛА…”.
—  Калі  ўлады  не  ўтрымаюць  сацыяльную  планку,  то  будзе 

вельмі шкада. А калі яны яе ўсё ж утрымаюць, то здарыцца бяда.
Уявім  гэтую  сітуацыю  на  прыкладзе  сям’і.  Яе  галава,  на

прыклад,  страціў  працу.  Сям’я  можа  ўтрымліваць  тую  самую 
планку, што і да звальнення: хадзіць кожны дзень на хакей, куп
ляць сабе клюшкі, чарку каньяку выпіваць, скварку добрую жэ
рці — траціць столькі ж, колькі яна траціла да змены сітуацыі. А 
адкуль возьмуцца грошы? 

Можна нешта прадаць з уласнай маёмасці. Можна напазыча
ць грошай на сто гадоў наперад і спадзявацца на тое, што пасля 
дзеці якнебудзь разлічацца. Ці можам мы назваць такое рашэн
не сям’і разумным?

Мне здаецца, што сацыяльную планку дзеля народа, які “не 
памыліўся ў сваім выбары”, пастараюцца ўтрымаць. Нават калі 
для гэтага прыйдзецца прадаць апошняе або пад залог будучыні 
дзяцей грошай напазычаць. Наша сінявокая рэспубліка так села 
на сацыяльную планку, якая ніяк не залежыць ад вынікаў працы, 
што як бы гэтай планкай яе не прыціснула…

СЯРГЕЙ ЧАЛЫ, ЭКАНАМІСТ: 

“НЕ АТРЫМАЕЦЦА”.
—  Думаю,  што  не  ўтрымаюцца  цяперашнія  сацыяльныя 

стандарты  грамадства,  таму  што  сэнсу  ў  гэтым  няма  ніякага. 
Гэта ж проста праяданне! А рана ці позна павінна ставіцца пы
танне наконт таго, дзе мы будзем браць грошы на сацыяльную 
планку, якая толькі павышаецца. У людзей ужо забіраюць пе
радвыбарныя надбаўкі — каля дзесяці працэнтаў да заробку... 
Вось  ужо  ніжэй.  Уладзе  трэба  прайсці  па  вузкім  лязе.  Нельга 

рабіць гэта досыць рэзка, але не рабіць таксама нельга.

ПАВАЛ ДАНЭЙКА, ЭКАНАМІСТ: 

“САЦЫЯЛЬНЫЯ СТАНДАРТЫ ДОСЫЦЬ АДЭКВАТНЫЯ ДА 
ЎЗРОЎНЮ РАЗВІЦЦЯ НАШАЙ ЭКАНОМІКІ”.

— Калі ў нас ёсць гіпотэза, што мы пераходзім ад электараль
нага рэжыму да рэжыму, які абапіраецца на эліты, тады сацыяль
ную планку ўтрымліваць не трэба. Але такое рашэнне не будзе 
асэнсавана. Таму, хутчэй за ўсё, будуць прыняты ўсе меры для 
таго, каб яе ўтрымліваць. І магчымасці для гэтага ёсць, калі буд
зе ўтрыманы валютны курс. Ну, а з валютным курсам сітуацыя та
кая, што трэба нешта прадаваць, бо ўмовы атрымання крэдытаў 
зараз не самыя спрыяльныя. Тут хутчэй выратуе працэс прыцяг
нення прамых інвестыцый. Я не думаю, што ўсё выглядае вельмі 
песімістычна.  Задача  любога  ўрада  —  утрымаць  сацыяльную 
планку.  Для  гэтага  ёсць  адпаведныя  рэсурсы.  А  сацыяльныя 
стандарты  досыць  адэкватныя  да  існуючага  ўзроўню  развіцця 
эканомікі.

СТАНІСЛАЎ БАГДАНКЕВІЧ,  
ЭКС-КІРАЎНІК НАЦЫЯНАЛЬНАГА БАНКА:

“ГЭТА ШЛЯХ У ТУПІК”.
— У тым, што ўлада будзе намагацца ўтрымаць гэтую сацы

яльную  планку,  няма  сумневаў.  Гэта  будзе  адбывацца  за  кошт 
продажу дзяржаўнай уласнасці і атрымання новых пазык. Я не 
сумняваюся, што гэта будуць рабіць. Але ў той жа час я лічу, што 
пагаршэнне  ўзроўню  жыцця  ўжо  пачалося,  бо  цэны  растуць 
неймаверна. А растуць яны таму, што грашовая маса была пе
ранасычана напрыканцы мінулага года, падчас перадвыбарнай 
кампаніі Лукашэнкі.  І ёсць яшчэ такі паказчык, як зніжэнне ва
лютных рэзерваў, які ўпаў да чатырох мільярдаў долараў. І гэтае 
падзенне звязана з тым, што трэба аддаваць знешнія пазыкі. Іх 
яшчэ няшмат, але аддаваць ужо трэба.

Паступленне ж новых крэдытаў абмежавана. Таму, я думаю, 
“паўзучае” пагаршэнне ўзроўню жыцця будзе мець месца. Але 
ўлада будзе намагацца ўтрымліваць сённяшні ўзровень спажы
вання за кошт жыцця не па сродках. І недзе на працягу года ім, 
магчыма, гэта ўдасца. Але гэта шлях у тупік, бо насамрэч мы не 
можам праядаць такія агромністыя сумы. 

Паводле папярэдніх звестак, міжнародныя рэзервовыя ак
тывы (золатавалютныя рэзервы) Беларусі, разлічаныя па стан
дартах  МВФ,  за  студзень  2011  года  паменшалі  на  687,7  млн 
долараў  ЗША  (на  13,7%)  і  на  1  лютага  склалі  4  млрд  343  млн 
долараў ЗША.

Ва  ўпраўленні  інфармацыі  Нацыянальнага  банка  адзнача
юць,  што  «зніжэнне  золатавалютных  рэзерваў  з’яўляецца  ха
рактэрнай для студзеня з’явай і адзначаецца на працягу ўсяго 
перыяду разліку гэтых паказчыкаў».

За  2010  год  золатавалютныя  рэзервы  Беларусі  знізіліся 
амаль на 622 млн долараў, або на 11%.

Найвышэйшы  ўзровень  золатавалютных  рэзерваў  быў  да
сягнуты ў красавіку 2010га, калі паказчык склаў $6,073 мільяр
да. З таго часу адбываецца пастаяннае падзенне, за выключэн
нем верасня — кастрычніка 2010 года.

 АФІЦЫЙНА

ЦІ  ЎТРЫМАЕМ  САЦЫЯЛЬНУЮ 
ПЛАНКУ,  УЗЯТУЮ  Ў  2010  ГОДЗЕ?

Цяперашні адносны сацыяльны дабрабыт можа  
падтрымаць “фамільнае срэбра”

На Міншчыне адразу ў 
некалькіх гаспадарках 
адкрыты конкурс на 
вакансіі ідэолагаў.
АБСАЛЮТНА НОВАЯ З’ЯВА

Не так даўно “ТіЦ” піса
ла пра тое, што ў Мінскай 
вобласці адзначаўся неда
хоп даярак. Можна смела 
казаць пра тое, што гэтая 
тэндэнцыя  на  рынку  пра
цы  мае  месца  і  сёння,  бо 
даяркі паранейшаму пат
рабуюцца  амаль  ва  ўсіх 
гаспадарках  Міншчыны.  І 
заробкі  ў  іх  пачынаюцца 
ад  400  тысяч,  аднак  да 
мільёна амаль нідзе не да
цягваюць. 

А вось дэфіцыт  ідэола
гаў  з’ява,  можна  сказаць, 
зусім новая.

Так,  у  сельскагаспа
дарчым  вытворчым  ком
плексе  “Старасельскае” 
(аграгарадок  Старасе
лье)  шукаюць  намесніка 
дырэктара  па  ідэалагіч
най рабоце. У якасці бону
са  сямейным  кандыдатам 
на пасаду прапаноўваюць 
жылы  дом  і  заробак  у  ад
зін  мільён  рублёў.  Столькі  ж 
тут, дарэчы, абяцаюць плаціць 
і інжынеруэнергетыку.

На  эксперыментальнай 
базе  “Эса”  Крупскага  раёна 
ўмовы  для  ідэолагаў  горшыя: 
тут  прапаноўваецца  ўсяго 
толькі  інтэрнат  і васемсот ты
сяч  у  месяц.  Для  параўнання: 
столькі ж тут будзе зарабляць 
інжынерэнергетык,  пасада 
якога  таксама  вакантная.  На 
сто  тысяч  менш  ідэолага  на 
базе “Эса” зарабляе даярка.

Менш  за  300  долараў  абя
цаюць  намесніку  дырэктара 
па ідэалогіі і ў СВК “Пастовічы” 
Старадарожскага раёна. Праў
да, прапаноўваецца жыллё.

НЕ ПРЫВАБЛІВАЮЦЬ 
НАВАТ ДАМЫ

Ці можна дэфіцыт ідэолагаў 
назваць тэндэнцыяй часу? На
колькі  прэстыжна  сёння  ўво
гуле  быць  ідэолагам?  І  чаму 
людзі  не  завальваюць  СВК 
сваімі  рэзюме,  хаця  ім  прапа
ноўваюць нават дамы?

За  каментаром  мы  звяр
нуліся да вядомага сацыёлага 
Алега Манаева.

“Думаю, тут варта адзначы
ць дзве прычыны, — выказвае 
свае меркаванні Алег Цімафе
евіч.  —  Першая  —  гэта  непа

срэдна  сама  пасада,  а  другая 
— месца працы.

Апошнія восем гадоў паказ
ваюць, што ўся гэтая задумка з 
ідэалогіяй не вартая і выедзе
нага яйка. Ніякай ідэалогіі, па
валікім  рахунку,  няма,  сюды 
падцягваюць  усё,  што  хочаш. 
І  калі  спачатку  кіраўніцкі  апа
рат яшчэ спрабаваў нешта ра
біць, то ў апошнія гады, па маіх 
назіраннях, так званыя ідэола
гі  проста  ганяюць  паветра. 
Ведаеце, як раней навабранцу 
ў  савецкай  арміі  давалі  мятлу 
радыёхвалі  разганяць,  каб 
спаць  не  перашкаджалі?  Быў 
такі жарт…

Кніжак  па  ідэалогіі  наса
мрэч  шмат,  і  каштуюць  яны 
нямала.  Але  выгады  ад  гэтых 
прац ніякай. Думаю, мала каму 
хочацца займацца страсаннем 
паветра. З іншага боку, значэн
не дзейнасці ідэалагічнай пра
цы  для  насельніцтва  звялося 
калі не да нуля, то да мінімуму. 
Людзі  проста  не  звяртаюць 
увагі  на  гэтыя  ідэалагічныя 
“штучкі”.  Гэта  першая  прычы
на,  якая  сведчыць  пра  харак
тар працы ідэолагаў, пра ККД.

Другі момант: людзям, якія 
прэтэндуюць  на  пасаду  ідэ

олага,  прапаноўваецца 
паехаць  у  рэгіёны,  а  там 
жыць  не  вельмі  проста.  І 
жадаючых  туды  паехаць 
няшмат.  Нават  няглед
зячы  на  нейкія  бонусы  і 
неблагія заробкі.

Што  тычыцца  прэсты
жу прафесіі, то… У савец
кай  арміі  былі  нампаліты 
— яны таксама займаліся 
быццам  бы  ідэалогіяй  і 
знаходзіліся на самай ніз
кай  “прыступцы”  павагі 
ў  армейскай  структуры. 
Паколькі  ўжо  тады  людзі 
разумелі, што за гэтым ні
чога  сур’ёзнага  не  стаіць. 
Думаю,  у  пытаннях  прэс
тыжу  мала  што  змяніла
ся”.

КАДРАЎ У СЕЛЬСКАЙ 
ГАСПАДАРЦЫ НЕ 
ХАПАЕ ЎВОГУЛЕ

Не  так  даўно  “ТіЦ”  пісала 
пра тое, што ў Мінскай воблас
ці адзначаўся недахоп даярак. 
Можна  смела  казаць  пра  тое, 
што гэтая тэндэнцыя на рынку 
працы  мае  месца  і  сёння,  бо 
даяркі  паранейшаму  патра
буюцца  амаль  ва  ўсіх  гаспа
дарках Міншчыны.  І  заробкі ў 
іх  пачынаюцца  ад  400  тысяч, 
аднак  да  мільёна  амаль  нідзе 
не дацягваюць.

Старшыня Беларускага канг
рэса дэмакратычных прафсаю
заў, у мінулым першы намеснік 
старшыні  Мінаблвыканкама  і 
старшыня Беларускага прафса
юза работнікаў АПК Аляксандр 
Ярашук казаў, што попыт на да
ярак захаваўся яшчэ з савецкіх 
часоў:  прафесія  цяжкая,  няўд
зячная.  Нядаўна  на  Міншчыне 
адзначаўся і дэфіцыт кіраўнікоў 
гаспадарак.

“У  нас  склалася  вельмі 
дрэнная  сітуацыя  з  кіраўні
камі  сельскіх  гаспадарак,  — 
канстатаваў тады Ярашук. — І 
я  сам  ведаю  мноства  фактаў, 
калі  людзей  настойліва  агіту
юць  узначаліць  тую  ці  іншую 
гаспадарку, а яны катэгарычна 
адмаўляюцца.  Чаму  настолькі 
непрыстыжнай стала прафесія 
кіраўніка  сельскагаспадар
чага  вытворчага  комплексу 
(СВК)?  Ва  ўмовах  камандна

адміністрацыйнай  сістэмы  да 
іх  ставяцца  як  да  расходнага 
матэрыялу. Пры гэтым заробкі 
названай  групы  кіраўнікоў  не 
выглядаюць прывабнымі. .

УВАГА!
У  некаторых  гаспадарках, 

куды  мы  патэлефанавалі,  ад
значылі,  што  самае  галоўнае 
патрабаванне  да  ідэолага  — 
вышэйшая  адукацыя.  Больш 
ніякіх  спецыяльных  ведаў 
ці  дыпломаў  не  патрабуец
ца.  Рашэнне  аб  прыёме  на 
працу,  як  правіла,  прымае 
дырэктар  гаспадаркі  пасля 
субяседавання».

МАРЫНА МІТ.

СУЧАСНАЙ ВЁСЦЫ НЕ 
ХАПАЕ … ІДЭОЛАГАЎ

ЯКІЯ ПАСАДЫ ЯШЧЭ 
ВАКАНТНЫЯ НА  
МІНШЧЫНЕ?
СЛУЦКІ РАЁН

Дырэктар  ААТ  «Слуц
кая  мэблевая  фабры
ка»,  дырэктар  філіяла 
«Слуцкміжрайгаз».
КЛЕЦКІ РАЁН

Прадаўцы магазінаў Клец
кага райпа.
ЛЮБАНСКІ РАЁН

Кіраўнік  аддзела  архітэк
туры  і  будаўніцтва  райвы
канкама, галоўны архітэктар 
раёна.
САЛІГОРСКІ РАЁН

Прадаўцы  крам  Салігорс
кага райпа.
УЗДЗЕНСКІ РАЁН

Дырэктар  саўгаса  «Гара
док”.
МЯДЗЕЛЬСКІ РАЁН

Намеснік  старшыні  рай
выканкама  па  будаўніцтве  і 
ЖКГ.

Упраўленне  адукацыі  Мі
наблвыканкама

Галоўны  спецыяліст  ад
дзела сацыяльнай і выхаваў
чай работы.
ВАЛОЖЫНСКІ РАЁН

Першы  намеснік  стар
шыні,  начальнік  упраўлення 
сельскай  гаспадаркі  рай
выканкама,  начальнік  Ва
ложынскай  раённай  інспек
цыі  прыродных  рэсурсаў  і 
аховы навакольнага асярод
дзя,  старшыня  СВК  «Багда
наўскі».

 МІЖ ТЫМ

Не хапае нават тых, хто 
хваліць цяпершнюю “паліты-
ку партыі”

Парадоксы жыцця

Аб’яднаная грамадзянская 
партыя знайшла “ахвярных 
казлоў”. Імі сталі намеснік 
старшыні АГП Яраслаў 
Раманчук і міжнародны 
сакратар Андрэй Дзмітры-
еў. Першы быў кандыдатам 
партыі на прэзідэнцкіх 
выбарах, другі ачольваў 
штаб прэтэндэнта на пасаду 
прэзідэнта Уладзіміра 
Някляева.

Цікава,  што  “разборкі”  на 
пасяджэнні нацыянальнага ка
мітэта  АГП  пачаліся  менавіта 
з  Дзмітрыева.  Яму  паставілі  ў 
віну тое, што падчас выбарчай 
кампаніі  ён  працаваў  не  на 
партыйнага  кандыдата,  а  на 
лідара  кампаніі  “Гавары  праў
ду”.

Выглядае,  што  нацкам  зна
ходзіўся  ў  стане  летаргічнага 
сну цягам усяго 2010 года, бо 
тое,  што  Дзмітрыеў  працуе 
з  Някляевым,  высветлілася 
яшчэ ў лютым. Аднак тады ніх
то з АГП, у тым ліку і старшыня 
партыі Анатоль Лябедзька, не 
папракаў за гэта міжнародна
га  сакратара.  Толькі  цяпер  у 
“аб’яднаных  грамадзян”  рап
там  расплюшчыліся  вочы,  і 
тое не цалкам. Бо на Някляева 
працаваў не толькі Дзмітрыеў, 
але  і  яшчэ  некалькі  соцень 
сяброў АГП. Іх “двурушніцтва” 
чамусьці  засталося  паза  ўва
гай.  Зрэшты,  зразумела,  што 
калі б усе, хто ў часе выбарчай 

кампаніі  быў  з  Някляевым, 
былі  асуджаны,  Аб’яднаная 
грамадзянская  партыя  перат
варылася б у раз’яднаную.

Але,  натуральна,  галоўнай 
“стравай” ішоў Яраслаў Раман
чук,  паколькі  зачытаная  ім  20 
снежня заява шакіравала мно
гіх. Чаго вартая хаця б наступ
ная  цытата:  “А.Санникову,  по
догреваемому  его  супругой 
И.Халип,  очень  хотелось  сор
вать хрупкий диалог, который 
зарождался между Беларусью 
и  международным  сообщест
вом”.

Тое,  што  гэтую  заяву  пісаў 
не  Раманчук,  было  відавочна 
ад самага пачатку. Потым кан
дыдат  у  прэзідэнты  пацвер
дзіў,  што  атрымаў  тэкст  у  Ад
міністрацыі  прэзідэнта  і  мусіў 
яго агучыць. Пазней Раманчук 
патлумачыць:  “Уноч  з  19  на 
20  снежня  абстаноўка  была 
настолькі  напружанай,  што 

існавала рэальная пагроза за
бойства затрыманых”. Каб пе
рашкодзіць  гэтаму  жахліваму 
сцэнарыю, намеснік старшыні 
АГП  пагадзіўся  на  ганебную 
заяву.

Аднапартыйцам  Раманчу
ка  ў  большасці  сваёй  гэтыя 
тлумачэнні  не  падаліся  пера
канаўчымі.  Нават  Станіслаў 
Багданкевіч,  чалавек  мудры  і 
разважлівы, ганаровы старшы
ня АГП, які зараз мусіў ускласці 
на  сябе  кіраўніцтва  партыяй, 
заявіў: “Я б не хацеў знаходзіц
ца  ў  партыі  побач  з  такім  ча
лавекам,  які  дзеля  ратавання 
сябе абгаворвае іншых”.

Аднак  Раманчук  прапано
ву  падаць  у  адстаўку  адхіліў. 
Тады  нацыянальны  камітэт 
прагаласаваў  за  вотум  не
даверу  былому  кандыдату  ў 
прэзідэнты,  які  паранейша
му  займае  пасаду  намесніка 
старшыні АГП. Канчаткова лёс 

Раманчука павінен вырашыць 
з’езд партыі.

Хутчэй  за  ўсё,  Раманчуку 
давядзецца  пакінуць  шэрагі 
АГП,  аднак  гэта  будзе  свайго 
роду вонкавай заслонай, якая 
прыхавае  ўнутраныя  прабле
мы  партыі  і  ні  ў  якім  разе  не 
вырашыць іх.

20  гадоў  назад  АГП  (тады 
яшчэ  Аб’яднаная  дэмакра
тычная  партыя  Беларусі) 
стваралася  як  палітычная 
арганізацыя,  якая,  акрамя  ін
шага, мусіла быць прыцягаль
най для той часткі эліты, якая 
прытрымліваецца  дэмакра
тычнай  арыентацыі.  І  старт 
абнадзейваў.  АГП  выглядала 
прывабнай  для  тых  прыхіль
нікаў  дэмакратычнага  шля
ху,  якім  Беларускі  народны 
фронт  здаваўся  занадта  ра
дыкальным.

У  першай  палове  дзевя
ностых  такая  стратэгія  мела 
пэўны поспех. АГП нават ства
рыла сваю фракцыю ў Вярхоў
ным Савеце 13га склікання, у 
які  прадстаўнікі  БНФ  не  пат
рапілі наогул. Але ж калі Лука
шэнка ўсталяваў жорсткую аў
тарытарную сістэму, амаль усе 
набыткі былі страчаны. Цяпер 
АГП знаходзіцца ў вельмі няп
ростым  стане,  і  для  таго,  каб 
выйсці з яго, патрэбны больш 
дзейсныя  крокі,  чым  чыстка 
шэрагаў ад тых, хто не апраў
даў даверу. Застаецца спадзя
вацца,  што  партыя  нарэшце 
знойдзе  адэкватныя  адказы 
на існуючыя выклікі.

ВАЛЯНЦІН СЫЧ

РАЗ’ЯДНАНАЯ ГРАМАДЗЯНСКАЯ 
ПАРТЫЯ

Амбасада Расіі ў Мінску лічыць неп-
рымальнымі спробы беларускіх спец-
службаў аказваць псіхалагічны ціск на 
арыштаваных расіян.

Расійская  амбасада  заявіла  пра  вы
падкі  псіхалагічнага  ціску  беларускіх 
спецслужбаў  на  арыштаваных  расійскіх 
грамадзян РФ Арцёма Брэўса і Івана Гапо
нава.

"Спробы  прадстаўнікоў  беларускіх 
спецслужбаў  аказаць  псіхалагічнае  ўзд
зеянне  на  нашых  суайчыннікаў  непры
мальныя. Паводле слоў таго ж Брэўса, яго 
прымушалі  да  дачы  лжывых  паказанняў 

адносна  кантактаў  з  арыштаванымі  ліда
рамі беларускай апазіцыі  і другім затры
маным расіянінам" (Гапонавым), — заявіў 
агенцтву  “Інтэрфакс”  саветнік  амбасады 
Расіі ў Мінску Вадзім Гусеў.

"У  адваротным  выпадку  нашаму  гра
мадзяніну  абяцалі  перавод  у  СІЗА  КДБ  і 
"несалодкае  жыццё  ў  калоніі",—  сказаў 
дыпламат.

Паводле ягоных слоў, "амбасада рашу
ча  выступае  супраць  падобных  метадаў 
беларускага следства і заклікае беларус
кую пракуратуру да аб'ектыўнага разгля
ду справы расійскіх грамадзян".

Брэўса  і  Гапонава  абвінавачваюць  ва 
ўдзеле ў акцыі пратэсту 19 снежня. Іх за
трымалі  пасля  падзей  на  “плошчы”.  29 
снежня Брэўс і Гапонаў выйшлі на волю і 
былі арыштаваны паўторна.

3  лютага  кіраўнік  расійскага  МЗС 
Сяргей  Лаўроў  назваў  непрымальным 
знаходжанне  двух  грамадзян  Расіі  пад 
арыштам у Беларусі:

“Высунутыя  супраць  іх  абвінавачанні 
выглядаюць,  проста  кажучы,  несур’ёзна. 
Мы спрабуем зараз дабіцца большай яс
насці ад нашых беларускіх калег”.

РАДЫЁ СВАБОДА

АРЫШТАВАНЫХ РАСІЯН ПРЫМУШАЛІ АГАВОРВАЦЬ 

На прыкладзе АГП можна адсачыць памылкі і пралікі ўсёй на-
шай апазіцыі

 Пытанні гісторыі

Барацьба  прыхільнікаў 
“Белоруссии” і Беларусі ў “Вікі
педыі”  цягнецца  ўжо  гадоў 
восем. І вось адмысловы арты
кул  пра  нашу  краіну  нарэш
це  атрымаў  законную  назву 
—“Беларусь”. 

Праўда,  па  словах  адмыс
лоўцаў,  гэта  толькі  першы 
этап чарговай хвалі канфлікту 
вакол назвы ў расійскамоўнай 
версіі  "Вікіпедыі".  Больш  за 
тое,  “Беларусь”  у  назве  арты
кула  зусім  не  азначае,  што 
“Белоруссия”  пад  забаронай. 
Аўтарытэты  "Вікіпедыі"  рэ
камендуюць  ужываць  гэтую 
форму  да  падзеяў,  датычных 
Беларусі да 1991 года, а такса
ма пры магчымасці пазбягаць 
канфліктнай  сітуацыі  і  казаць 
"беларускія  грамадзяне",  а  не 
"грамадзяне Беларусі".

НАСТУП НА РАСІЮ
Варта  падкрэсліць,  што  ў 

сённяшняй  сітуацыі  вінавата 
выключна беларуская дзяржа
ва. Толькі напрыканцы друго
га  дзесяцігоддзя  незалежнас
ці чыноўнікі звярнулі ўвагу на 
назву краіны. Характэрна, што 
афіцыйны  Мінск  упершыню 
сур’ёзна  ўзняў  гэтае  пытанне 
перад Крамлём увосень 2009
га,  падчас  чарговага  палітыч
нага  беларускарасійскага 
канфлікту. 

23  лістапада  2009га  на 
сустрэчы  прэзідэнта  Расіі  з 
беларускімі  журналістамі 
карэспандэнт  БТ  нечакана  за
явіў  Дзмітрыю  Мядзведзеву: 
"Наша  краіна  завецца  “Бела
русь”.  Менавіта  так:  восем 
літар, чацвёртая "а", на канцы 
— "ь".

"Я ж менавіта так і кажу, як 
завецца  ваша  краіна  ў  ААН, 
—  Беларусь,  і  я  настойваю 
менавіта  на  такім  вымаўлен
ні  назвы  нашай  братэрскай 
дзяржавы", — парыраваў Мяд
зведзеў.

26 лістапада таго ж года на 

пасяджэнні аб'яднанай калегіі 
міністэрстваў  юстыцыі  Бела
русі  і  Расіі  ў  Мінску  намеснік 
нашага  міністра  Ала  Бодак 
узняла  пытанне  аб  тым,  што 
ў  прававых  актах  Расіі  выка
рыстоўваюцца  розныя  назвы 
—  "Белоруссия"  і  "Беларусь", 
у  той  час  як  транслітарацыя 
афіцыйнай назвы краіны на за
межныя  мовы  павінна  ажыц
цяўляцца адпаведна гучанню.

"Прашу прабачэння за сваіх 
калег,  якія  выкарыстоўваюць 
няправільную назву краіны. Я 
выдам распараджэнне аб тым, 
каб пры праверцы ўсіх нарма
тыўных актаў правяралася ад
паведнасць правільнаму напі
санню  Беларусі”,  —  імгненна 
адрэагаваў  міністр  юстыцыі 
РФ Аляксандр Канавалаў.

Слова  "Белоруссия"  рэзка 
пачало  рэзаць  вуха  і  тагачас
наму  прэм'еру  Сяргею  Сідор
скаму,  які  зрабіў  заўвагу  на
месніку міністра эканамічнага 
развіцця Расіі Андрэю Слепне
ву  на  пасяджэнні  Вышэйшага 
органа Мытнага звяза.

"БЕЛОРУССИЯ" —  
ТРАДЫЦЫЙНАЯ НАЗВА"

Пры  гэтым  расійскі  МЗС 
адразу  выступіў  супраць  за
яваў  Мядзведзева  і  Канавала
ва,  адзначыўшы,  што  кіруецца 
“правіламі рускай мовы”, адпа
ведна  з  якімі  ў  Расіі  Беларусь 
правільна зваць "Белоруссия".

Нязгоду  дыпламатаў  пад
зялілі расійскія філолагі і жур
налісты. 

"У рускай мове ў адносінах 
да суседняй краіны ёсць адна 
норма — "Белоруссия", якую і 
трэба выконваць. Гэта тычыц
ца  як  штодзённага  ўжытку, 

гэтак  і  СМІ",  —  заявіў  навуко
вы  сакратар  Інстытута  рускай 
мовы РАН Уладзімір Пыхаў.

"Немагчыма ўявіць, каб ула
ды United States of America ці 
Republique  Francaise  раптам 
пачалі  патрабаваць  унесці 
ў  рускую  мову  адмысловую 
норму  наймення  іх  дзяржа
вы:  напрыклад,  "Аб'яднаныя 
дзяржавы  Амерыкі"  або 
"Франс", — пісала ў рэдакцый
ным  артыкуле  інфармагенц
тва REGNUM.

І ЛІТОЎЦЫ ТУДЫ Ж
У Літве нашу краіну таксама 

адмаўляюцца называць сучас
ным  імем  Беларусь  (Belarus). 
Заміж  гэтага  выкарыстоўва
юць  назву  Baltarusija  (што  ў 
перакладзе  азначае  "Белая 
Расія",  аналаг  расійскага  “Бе
лоруссия”) і Gudija (старажыт
ная назва). 

"Вывучыўшы меркаванні лі
тоўскіх гісторыкаў, мы прыня
лі рашэнне пакінуць ранейшы 
варыянт — Baltarusija, няглед
зячы на тое, што гэта спадчы
на  савецкага  часу",  —  такое 
рашэнне  прыняла  Дзяржаў
ная камісія па літоўскай мове, 
разгледзеўшы зварот МЗС Бе
ларусі.

Як  паведаміла  старшыня 
камісіі  Ірэна Сметаненэ, бела
рускі  бок  "вельмі  карэктна" 
пацікавіўся,  якім  чынам  афі
цыйная  назва  Беларусі  магла 
б  адлюстравацца  ў  літоўскай 
мове.

"Літоўскі  інстытут  гісторыі 
накіраваў нам ліст, у якім гаво
рыцца,  што немэтазгодна мя
няць назву суседняй краіны,  і 
раяць  паранейшаму  называ
ць  яе  Baltarusijos  Respublika 

(скарочана  Baltarusija).  Мы  з 
гэтым  згодныя",  —  сказала 
старшыня  Дзяржкамісіі  па  лі
тоўскай мове.

УСЯ СПРАВА Ў ПАЛІТЫЦЫ
І расійцы, і літоўцы робяць 

упор на тое, што ёсць лінгвіс
тычная  традыцыя,  якая  можа 
адрознівацца  ад  напісання 
назвы  краіны  ў  арыгінальнай 
мове.

"Паводле  логікі,  калі  "Бе
лоруссия"  —  традыцыйная 
для  рускай  мовы  назва,  чаму 
ж  тады  не  называць  Латвію 
Лівоніяй, а Літву Ліфляндыяй? 
Ёсць  афіцыйная  назва  краіны 
—  Рэспубліка  Беларусь  (Бе
ларусь),  замацаваная  міжна
родным  правам",  —  заўважае 
ў інтэрв'ю "Тут і цяпер” адзін з 
самых аўтарытэтных беларус
кіх гісторыкаў Захар Шыбека.

У свой час Персія папрасіла 
называць  яе  Іранам,  Цэйлон 
—  ШрыЛанкай,  Бераг  Слано
вай  Косці  —  Кот  д'  Івуарам, 
Бірма  —  М'янмай,  Паўночная 
Радэзія — Замбіяй, Кіргізія — 
Кыргызстанам.

Беларусы  звярталіся  да 
сусветнай  супольнасці  з  па
добнай просьбай яшчэ раней 
за Бірму — 20 год назад.

Такім  чынам,  моўная  тра
дыцыя  тут  ні  пры  чым.  Уся 
справа ў палітыцы.

ВІКТАР БЯЗМЕН

27  ліпеня  1990  года  Вяр
хоўны  Савет  БССР  прыняў 
Дэкларацыю  "Аб  дзяржаў
ным  суверэнітэце".  Такім 
чынам,  БССР  (“Белоруссия”, 
Baltarusija)  завяршыла  існа
ванне,  а  яе  правапераем
ніцай  стала  Рэспубліка  Бе
ларусь  (Беларусь,  Belarus). 
У  Законе  РБ  ад  19  верасня 
1991  г.  "Аб  назве  БССР"  ВС 
пастанавіў:  "Беларускую 
Савецкую  Сацыялістычную 
Рэспубліку  надалей  называ
ць  "Рэспубліка  Беларусь",  а 
ў  скарочаных  і  складаных 
назвах  —  "Беларусь".  Ус
танавіць,  што  гэтыя  назвы 
транслітаруюцца  на  іншыя 
мовы  адпаведна  беларуска
му гучанню".

 ДА ВЕДАМА

БЕЛАРУСЬ АДВАЁЎВАЕ 
ПРАСТОРУ Ў “БЕЛОРУССИИ”

На мінулым тыдні ў расій-
скамоўнай версіі найбуй-
нейшай у свеце інтэрнэт-
энцыклапедыі Wikipedia 
адбылася значная падзея. 
У выніку шматгадовай 
барацьбы ў артыкуле пра 
Беларусь наша краіна 
атрымала свой сучасны 
назоў заміж каланіяльнага 
“Белоруссия”, які ўсцяж 
распаўсюджаны ў Расіі.

За права звацца Беларусью трэба змагацца

З жыцця рэгіёнаў

Чаму  дваццаць  гадоў  назад  жыхары 
салігорскіх  вёсак  атрымлівалі  ключы  ад 
кватэр  у  горадзе  замест  дамоў,  разбу
раных  ад  уздзеяння  горных  работ,  а  за
раз  пра  гэта  могуць  толькі  марыць?  Як 
увогуле  ўплывае  вытворчасць  калійных 
удабрэнняў  у  Беларусі  на  жыццё  і  зда
роўе людзей?

Адказы на гэтыя і іншыя пытанні карэс
пандэнт  “ТіЦ”  шукала  ў  прэстуры,  злад
жаным 6 лютага ў межах кампаніі “За эка
лагічны дабрабыт” Беларускай асацыяцыі 
журналістаў па “салёных”, альбо “засоле
ных” вёсках Салігорскага раёна. 

“МАРСІЯНСКІЯ” КРАЯВІДЫ
Па дарозе калегі захапляліся “марсіян

скімі”  краявідамі  з  акна  аўтобуса,  а  я 
ўзгадала, як гадоў пяць таму тут, на “мо
гілках”  адходаў  калійнай  вытворчасці, 
здымала кліп група “Кіпелаў”. Атрымала
ся  змрочнае  фэнтэзі  ў  сярэдневяковым 
стылі.  Галоўны  герой  —  рыцарпілігрым 
— трапляе ў сюррэалістычную краіну на 
зачараванай планеце. Там ён бачыць, як 
робяць  свае  цёмныя  справы  ведзьмы  і 
ведзьмакі, блукаюць карлікі і гобліны. 

…Зразумела,  ніякіх  гоблінаў  і  ведзь
маў  на  солеадвалах  і  ў  сумежных  з  імі 
вёсках мы не сустрэлі, але краявіды з салі
горскімі тэрыконамі сапраўды зачаравалі 
нашых фатографаў і аператараў. Напэўна, 
як і кінематаграфістаў, якія прыязджаюць 
сюды здымаць фільмы. 

НА СОЛЕАДВАЛАХ — УСЯ ТАБЛІЦА 
МЕНДЗЯЛЕЕВА

Пакуль мы ехалі, наш гід, які працуе на 
аб’яднанні  “Беларуськалій”,  распавядаў 
пра тое, што на экзаменах у будучых гар
някоў  часта  пытаюцца  аб  тым,  што  зна

ходзіцца  на  солеадвалах.  Правільны  ад
каз: уся табліца Мендзялеева, у тым ліку 
і крыху золата.

Гэтыя  горы  пастаянна  растуць,  бо 
вытворчасць  мінеральных  удабрэнняў 
—  працэс  няспынны.  Соль  тут  літараль
на  лётае  ў  паветры.  Адходы  разносяцца 
ветрам, потым пад дажджом камянеюць, 
і частка з  іх сыходзіць у зямлю, разам са 
сцёкавымі  водамі  трапляе  на  агароды,  у 
калодзежы.

—  Вінаваціць  кіраўніцтва  прадпры
емства  ў  тым,  што  гэтыя  горы  забрудж
ваюць наваколле, няправільна, — лічыць 
гід. — Дзяржава павінна вырашаць гэтую 
праблему.

Аказваецца,  на  солеадвалах  спраба
валі  высаджваць  дрэвы,  і  яны  прыжы
валіся. У зоне выпрацоўкі растуць асінкі, 
і  работнікі  руднікоў  нават  збіраюць  там 
грыбы.

НАВАСТВОРАНЫЯ “ЧАРНОБЫЛІ”
Пра вёскі, якія ляжаць на нашым марш

руце, гід распавядае з болем, бо менавіта 
з  адной  з  іх  бярэ  пачатак  яго  род.  “Зараз 
яны амаль мёртвыя — там засталіся толькі 
дачнікі і старыя. Большую частку жыхароў 
выселілі да пачатку 90х гадоў: ім выдзелілі 
жыллё замест дамоў, пашкоджаных у вы
ніку  дзейнасці  калійных  камбінатаў.  Да 
таго ж солеадвалы пастаянна пашыраліся 
і  займалі  дадатковыя  плошчы.  Жудасна 
становіцца ад таго, што мая родная вёска 
зараз нагадвае Чарнобыль. На жаль, у нас 
не  праводзяць  даследаванняў,  якія  б  па
казвалі,  ці  часцей  сталі  хварэць  жыхары 
сумежных з тэрыконамі вёсак. Ведаю, што 
эпідэміёлагі  кожную  вясну  аб’яўляюць, 
што вадой з калодзежаў карыстацца нель
га.  Але  людзі  здымаюць  гэтыя  паперкі  з 
калодзежаў  і  працягваюць  браць  ваду. 
Пояць скаціну і самі п’юць. Некаторыя пра
біваюць  калонкі,  спадзеючыся,  што  чым 
глыбей,  тым  вада  чысцейшая.  Самі  сябе 
супакойваюць і жывуць”.

ТУТ ТАК СПЯВАЮЦЬ САЛАЎІ…
Першай вёскай на нашым шляху сталі 

Бранчыцы. Побач з імі — солеадвалы пер
шага і трэцяга руднікоў.

Каля дома сустракаем мужчыну сярэд

няга  веку.  Аляксандр  Гурыновіч  прывёз 
на лецішча сваякоў. “Бацькі жонкі жывуць 
тут з красавіка да кастрычніка, — раска
заў ён. — Дом яшчэ нічога, але прасядае. 
Калодзеж  вось  прыйшлося  закапаць,  бо 
кольцы паехалі. Агарод садзім”.

Пытаемся, ці не баіцца яго сям’я ўжы
ваць  “засолены”  ўраджай.  “Ды  не,  —  ус
міхаецца  Аляксандр.  —  Цесць  правяраў 
прадукцыю. Усё добра. Пагроза не такая 
ўжо моцная. Іншая справа, што вёска пад
падае  пад  знос”.  Суразмоўца  ўзгадвае, 
што  ў  70—80я  гады  тут  было  каля  ты
сячы двароў, а зараз толькі дачы і старыя. 
На гэтым канцы вёскі жыхароў можна па 
пальцах пералічыць. Шмат каго адсялілі”. 

—  Прыязджайце  сюды  ўвесну,  —  за
прашае нас на развітанне цешча Аляксан
дра. — Тут так салаўі спяваюць...

Суседка Аляксандра бабуля Валянціна 
—  шчаслівая  ўладальніца  аднапакаёўкі 
ў  Салігорску,  якую  атрымала  калісьці  ад 
аб’яднання. Але жыць у горадзе ёй недас
падобы. “Мітусня там, летаніна, — разва
жае старая. — А тут мне спакойна”. Бабу
ля  скардзіцца,  што  вада  ў  яе  калодзежы 
благая:  узровень  жалеза  перавышае 
норму. Але дзе ж ты іншую возьмеш? На 
просьбу  журналістаў  пачаставаць  вадой 
бабуля  запрашае  ў  хату.  “Вада  як  вада”, 
— паціскаюць плячыма калегі, адсёрбва
ючы з металічнай кружкі.

ЯК І ПІЛІ, ТАК І П’ЮЦЬ 
Ніну Аляксандраўну Аладку мы сустрэ

лі непадалёк крамы ў вёсцы Чапялі.
—  Раней  я  жыла  вунь  там,  —  паказвае 

ў  бок  тэрыконаў.  —  Потым  у  доме  разбу
рылася  печ,  на  сценах  з’явіліся  расколіны. 
Паскардзіліся ў “Белкалій”. Нас абвінавацілі, 
што  гэта  мы  дом  запусцілі.  Вызвалі  карэс
пандэнта  з  Масквы.  Як  ён  напісаў,  то  мне 
першай далі кватэру ў горадзе, але давяло
ся  паваяваць.  Было  гэта  ў  1985  годзе.  І  ця
пер некаторыя пішуць заявы, але кіраўніц
тва  “Белкалія”  адмаўляе:  маўляў,  не  наша 
віна,  што  ваш  дом  разбураецца.  Пакуль  я 
жыву тут, працую, хоць і на пенсіі. Канечне, 
атмасфера ў нас тут неважнецкая. Выйдзеш 
раніцай  з  дома,  а  з  боку  другога  калійнага 
камбіната такія пахі даносяцца, што дыхаць 
немагчыма. І ўсё забруджанае паветра сюды 

ЖЫЦЦЁ СА СЛЯЗАМІ НА ВАЧАХ
Будучыня “салёных” вёсак у Салігор-
скім раёне нават у часы абвешчанага 
напрыканцы мінулага года татальна-
га сацыяльнага клопату мае вельмі 

Журналісты гутараць з мясцовай жы-
харкай

Вось так растрасаюцца дамы



7WWW.SVABODABY.NET 10.02.11-16.02.11 г.
З жыцця рэгіёнаў

ідзе. Няшчасце нам тут. Зямля забалочаная, 
агарод не пасадзіш. Гэта ўсё ад рудніка. Ваду 
з калодзежаў піць нельга — нітраты там. А 
хіба старым будзе хто ваду вазіць з горада? 
Як  і  пілі,  так  і  п’юць.  Нічога  тут  добрага  не 
свеціць, — падсумоўвае жанчына. 

Спыняючыся ў вёсках Бранчыцы, Гляд
кі,  Чапялі,  мы  бачылі  некалькі  дзясяткаў 
дамоў  і будынкаў, сцены якіх умацаваны 
сцяжкамі,  —  спроба  выратаваць  будын
кі  ад  наступстваў  падземных  работ.  Калі 
зямля  прасядае  і  далей,  дамы  працягва
юць  разбурацца,  на  сценах  з’яўляюцца 
трэшчыны.  Зямля  не  вытрымлівае  цяжа
ру солеадвалаў, якія з кожным годам пат
рабуюць усё большай плошчы.

Праўда,  нашы  людзі  прывыклі  жыць  і 
не ў такіх умовах. 

ТАЦЦЯНА САЛОДКАЯ

Аб’ём  вытворчасці 
ў  супастаўных  цэнах 
знізіўся  тут  у  параў
нанні з 2009 годам на 
2 адсоткі, а колькасць 
персаналу,  занятага  ў 
прамысловай вытвор
часці,  вырасла  ажно 
на  13  працэнтаў.  Любы  эканаміст  вам 
скажа, што ніякай гаворкі пра рост пра
дукцыйнасці  працы  —  а  гэты  паказчык 
застаецца  сярод  асноўных  у  арганіза
цыі  эканомікі  —  весці  тут  не  выпадае. 
Затое, калі няма павышэння прадукцый
насці працы, можна фактычна гаварыць 
аб  марнаванні  матэрыялаў,  сыравіны  і 
людскіх рэсурсаў.

Рэалізацыя  жывёлы  на  забой  (для  да
лейшых  прамысловых  патрэб)  зменшы
лася тут за той жа 2010 год у параўнанні 
з папярэднім амаль на 8 адсоткаў, альбо 
больш  як  на  2  тысячы  тон.  Вось  з  мала
ком  іншая  справа:  ягоную  вытворчасць 
удалося  нават  павысіць,  праўда,  усяго 
на 0,8 адстотка. Затое і гэты “поспех” зні
веліраваны  тым,  што  рэалізацыя  малака 
зменшылася  амаль  на  4  адсоткі.  Такое 
разыходжанне  бывае  альбо  з  прычыны 
прыпісак у графе “вытворчасць”, альбо з 
прычыны надзвычай нізкай якасці выраб
ленага  прадукту.  З  аб’ёму  атрыманага  ў 
гаспадарках малака ўдалося рэалізаваць 
усяго толькі 77 адсоткаў. 

Не  лепшае  становішча  і  ў  расліна
водстве. Усе катэгорыі гаспадарак разам 
сабралі ўраджай збожжа ніжэй за паказ
чык 2009 года амаль на 14 адсоткаў, што 
складае толькі 76,7% ад агульнага аб’ёму 
вытворчасці.  Удой  малака  на  1  карову  ў 
параўнанні  з  2009  годам  скараціўся  на 
131 кілаграм.

Валавы  збор  збожжа  і  зернебабовых 
культур у вазе пасля дапрацоўкі за 2010 
год  па  ўсіх  катэгорыях  гаспадарак  склаў 
41,2 тыс. тон, што на 13,6 % ніжэй за ўзро
вень 2009 года. Шмат недабралі і па ільне.

І толькі бульбы тут “далі” ажно 110 пра
цэнтаў!

Праўда,  за  2010  год  у  развіццё 
раёна  было  накіравана  інвестыцый  з 
розных  крыніц  фінансавання  на  6  ад
соткаў  больш,  чым  у  папярэднім  год
зе. Гаворка тут  ідзе пра дзясяткі міль
ярдаў  рублёў  у  дадатак  да  ранейшых 
паказчыкаў.  І  які  пералом  гэта  забяс
печыла?

Аграпрамысловы  комплекс  вінен  ця
пер  ажно  4981,4  млн  рублёў,  у  тым  ліку 
“пратэрмінаваных” — 1593,2 млн. Адмыс
лоўцы  лічаць,  што  пра  вяртанне  такой 
запазычанасці ў бліжэйшай перспектыве 
можна  смела  забыцца,  бо  з  ніякага  боку 
— нерэальна.

СЯРГЕЙ СЕМЯНОВІЧ

АДЗІН РАЁН ЯК 
ІНДЫКАТАР УСЁЙ КРАІНЫ? 
Круглянскі раён (а 
ўсяго на Магілёўш-
чыне 20 сельскіх 
раёнаў), праваліў 
свае ж прагнозныя 
паказчыкі практыч-
на па ўсіх галінах  
і кірунках экана-
мічна-сацыяльнага 
развіцця. 

Валерый  Чураў,  намеснік  галоўнага 
інжынера  ААТ  “Беларуськалій”,  началь
нік  аддзела  аховы  навакольнага  ася
роддзя,  у  размове  з  карэспандэнтам 
“ТіЦ” патлумачыў, што да распаду Саюза 
існавала  дзяржаўная  праграма,  згодна 
з  якой  людзям,  чые  дамы  пацярпелі  ў 
выніку  горных  работ,  прадастаўлялася 
жыллё. “Сёння няма закона, які б абавяз
ваў  прадпрыемства  будаваць  кватэры 
для  тых,  хто  жыве  побач  з  вытворчымі 
аб’ектамі.  Калі  дом  аказаўся  ў  аварый
ным  стане,  і  камісія  на  прадпрыемстве 
высветліла, што гэта адбылося з прычы
ны  вытворчай  дзейнасці  аб’яднання, 
“Беларуськалій”  праводзіць  рамонт  за 
ўласныя  сродкі.  Штогод  са  скаргамі  на 
дэфармацыю  дамоў  да  нас  звяртаюцца 
больш за дзвесце чалавек — гэта жыха
ры населеных пунктаў, што размешчаны 
на тэрыторыі шахтнага поля: з Салігорс
кага, Слуцкага і Любанскага раёнаў”.

Па  словах  суразмоўцы,  “Беларусь
калій”  праводзіць  маніторынг  наваколь
нага асяроддзя на ўсёй тэрыторыі горных 
выпрацовак.  “За  апошнія  дзесяць  гадоў 
не  зафіксавана  ніводнага  перавышэння 
нарматываў атмасфернага паветра, — сц
вярджае Валерый Чураў. — Тое ж тычыц
ца  і  стану  сцёкавых  вод  і  паверхневых 
вадаёмаў. Якасць пітной вады ў калодзе
жах  кантралююць  эпідэміёлагі.  Наколькі 
я валодаю сітуацыяй, то ўплыву дзейнасці 
нашага прадпрыемства на якасць пітной 
вады  не  адзначаецца.  У  асноўным  фіксу
ецца перавышэнне па нітратах, а гэта вы
нік сельскагаспадарчага і гаспадарчабы
тавога забруджання. Тое ж адбываецца  і 
па ўсёй краіне”.

 КАМЕНТАР СПЕЦЫЯЛІСТА

Каментар дацэнта, кандыдата эка-
намічных навук Пятра Мігурскага:

—Першае.  Трэба  заняцца  рэальным 
развіццём  прыватных  прысядзібных 
гаспадарак. Яны не будуць патрабаваць 
бюджэтнага  датавання  і  энергетычна 
малазатратныя.

Другое. Трэба адмовіцца ад палітыкі 
“аграгарадкавання”  сельскай  гаспадар
кі  краіны,  а  ўзамен  развіваць  фермер
скае  гаспадаранне,  што  ёсць  падтры
маннем  вясковага  ладу  жыцця,  які 
фарміраваўся стагоддзямі. 

Трэцяе.  На  вёску  павінны  прыйсці 
сапраўдныя  новыя  тэхналогіі,  у  тым 
ліку і праз павышэнне патрабаванняў 
да  якасці  прадукцыі.  Можна  загадва
ць, канешне, “рэзка павысіць эскпарт 
прадуктаў харчавання”, але без павы
шэння  яго  якасці  гэта  будуць  пустыя 
заклікі.

 ШТО РАБІЦЬ? 

“Беларуськалій” набірае моц…

У плюсе, пэўна, толькі малако

Паводле слоў 
праваабаронцаў, не менш 
як 12 фігурантаў справы 
19 снежня працягваюць 
трымаць у ізалятары 
КДБ. Сярод іх былыя 
кандыдаты ў прэзідэнты 
Андрэй Саннікаў, 
Мікалай Статкевіч і 
Алесь Міхалевіч. У якіх 
побытавых умовах 
знаходзяцца вязні 
«амерыканкі»?

Экскандыдату  ў  прэзідэ
нты  Мікалаю  Статкевічу  па 
рашэнні  турэмных  дактароў 
знялі  абмежаванні  на  пра
дуктовыя  перадачы.  8  лютага 
жонка  палітыка  Марына  Ада
мовіч  атрымала ад яго карот
кі  ліст,  з  якога  вынікае,  што 
спадар  Статкевіч  паступова 
набірае  вагу,  яму  патрэбна 
разнастайнае  харчаванне,  і 
ўсе  абмежаванні  на  перадачу 
прадуктаў для яго знятыя:

«Будуць  браць  для  яго  пе
радачы,  як  для  ўсіх.  Ведаеце, 
раней жа былі абмежаванні».

Мікалай  Статкевіч  аб’явіў 
галадоўку  пасля  арышту  19 
снежня  і  спыніў  акцыю  пра
тэсту ў сярэдзіне студзеня.

Напярэдадні  сваякам  не
каторых  вязняў  перадалі  для 
мыцця іх бялізну і рэчы. Нека
торыя атрымалі бялізну ўпер
шыню. Людзі скардзіліся, што 
раней яны пісалі заявы аб вы
дачы  бялізны,  але  шмат  дзён 
яе не выдавалі. Які парадак у 
турме  КДБ  з  пасцельнай  бя
лізнай,  як  часта  яе  мяняюць, 
як вырашаюць там іншыя по

бытавыя праблемы вязняў?
Былы  кіраўнік  выбарчага 

штаба  Саннікава  Уладзімір 
Кобец да вызвалення пад пад
піску  аб  нявыездзе  правёў  у 
«амерыканцы»  36  дзён.  Вось 
досвед спадара Кобеца:

«Увогуле,  калі  чалавек 
туды  трапляе,  то  атрымлівае 
камплект  з  матраца,  падушкі, 
пледа,  дзвюх  прасцін  і  нава
лачкі.  І  раз  на  тыдзень,  калі 
водзяць  у  душ,  гэтую  бялізну 
можна  здаваць  і  атрымліва
ць  новую,  чыстую.  Але  сва
які  могуць  перадаваць  свае 
прасціны  і  навалачку,  і  вось 
гэтае  сваё,  як  і  іншыя  рэчы, 
можна здаваць ім для мыцця. 
Для  гэтага  арыштаваны  піша 
заяву, сустрэчную заяву піша 
і сваяк, які збіраецца забраць 
бялізну.  І  потым  яе  павінны 
выдаць зноў».

Паводле  слоў  Уладзіміра 

Кобеца,  падчас  сустрэчы  з 
адвакатам  арыштаваны  звы
чайна  дамаўляецца  пра  тое, 
на  які  дзень  трэба  пісаць  ад
паведныя  заявы.  Паколькі 
да  многіх  з  абвінавачаных  у 
справе  19  снежня  адвакатаў 
даўно не дапускаюць, а ліста
ванне  таксама  адбываецца 
нерэгулярна,  то  і  дамовіцца 
на  пэўны  дзень  не  ўдаецца. 
Гэтак  Уладзімір  Кобец  тлума
чыць  праблемы  некаторых 
сваякоў з бялізнай вязняў.

Вядомыя  і  скаргі  вязняў 
«амерыканкі»  на  недахоп 
спальных месцаў. Прыкладам, 
з  ліста  Аляксандра  Фядуты  ў 
студзені  стала  вядома,  што 
«нарэшце ў яго ёсць нармаль
нае спальнае месца». 

Давераная асоба Някляева 
Сяргей  Вазняк  адбыў  у  «аме
рыканцы»  41  дзень.  Спадар 
Вазняк  падзяліўся  звесткамі 

ад  сакамернікаў:  у  «амеры
канцы» напярэдадні 19 снеж
ня  рыхтаваліся  да  прыёму 
новых вязняў, а паколькі тур
ма была перанаселена, тэрмі
нова  рабілі  часовыя  ложкі  са 
збітых  дошак.  Такія  дошкі  ат
рымаў і Сяргей Вазняк, калі 20 
снежня  трапіў  у  «амерыкан
ку».  Пры  гэтым  высветлілася, 
што  спаць  на  дошках  больш 
зручна, чым на стацыянарных 
нарах:

«Гэта  некалькі  збітых  до
шак  памерам  з  нары,  а  не 
адна  вузкая  дошка.  Проста 
так завецца — “дошка”. Я клаў 
яе  на  тумбачку  і  крэселка  ды 
гэтак  і  спаў.  І  гэта  зручней, 
чым на нарах, бо яна роўная і 
цвёрдая. А нары — з металіч
ных пласцін, каркас з армату
ры, і ты праз тонкі матрац усё 
гэта адчуваеш сваімі рэбрамі. 
Тут  яшчэ  трэба  прызвычаіц
ца».

Ці  праўда,  што  ў  камерах 
«амерыканкі» зусім няма пры
біральняў і вязняў выводзяць 
па патрэбе два разы на дзень 
— раніцай і ўвечары? Павод
ле Уладзіміра Кобеца і Сяргея 
Вазняка,  частка  камер  «аме
рыканкі» абсталявана ўнітаза
мі,  і  там гэтых праблем няма. 
Тыя камеры, у якіх знаходзілі
ся  мае  суразмоўцы,  унітазаў 
не  мелі.  Для  малой  патрэбы 
было адмысловае вядро з на
крыўкай,  для  астатняга,  сап
раўды, неабходна было чака
ць выхаду ў прыбіральню пад 
наглядам  ахоўніка.  Наталля 
Радзіна паведаміла, што жан
чынам  медыкі  дазволілі  вы
ходзіць  у  прыбіральню  час
цей. Паводле Сяргея Вазняка, 
пэўныя  скаргі  і  просьбы  вяз
няў «амерыканкі» адміністра
цыя сапраўды ўлічвае.

АЛЕГ ГРУЗДЗІЛОВІЧ

НА ДОШКАХ СПАЦЬ ЛЕПШ… 

Аб такіх нарах некаторым “сядзельцам” ізалятара  КДБ трэ-
ба было марыць


